
Ezkerretik hasita, Gorospe, Arregi, Saenz de Samaniego eta Ormazabal atzo Fraisoro eskolan. JOXEMI SAIZAR

Abesbatza Lehiaketako
kartela kalean da
TOLOSA�Alberto Guerrero artistak «kolore
eta forma nahasketekin armonia islatu» nahi
izan du 36. edizioa iragarriko duen lanean�2

LEIRE MONTES

BIDEGOIAN�

Zentro balioanizduna
inauguratu dute 
mediku kontsultarekin 
Babestutako etxebizitzak eta beste
gelak ere izango ditu eraikin berriak�5 OLAIA ESKITXABEL

LEIRE MONTES

Alberto Guerrero artista eta za-
harberritzaile gaztearen lanak
jarriko dio irudia 36. Abesba-
tza Lehiaketari. Herenegun
iluntzean aurkeztu zuten karte-
la eta aurtengo lehiaketa egile-
ak berak, Lucas Mendikute To-
losako Ekinbide Etxeko (TEE-
CIT) lehendakariak, Jokin
Bildarratz Tolosako alkateak
eta Eusko Jaurlaritzako Kultura
sailburuorde Gurutz Larraña-
gak, Fronton jatetxean.

Zaharberritzailea eta Artea-
ren Historian lizentziatua da
Alberto Guerrero. Lan arra-
zoiengatik Madrilen bizi da
egun; baina ama tolosarra du
eta hona gustu handiz etortzen
dela adierazten du behin eta
berriro.Tonu eta forma desber-
dinak erabiliz, armonia bilatu
nahi izan du bere lanean.

«Gure udazken eta urte kul-
turala hastera doa. Abesbatza
Lehiaketa altxorra da guretzat,
luxua herriarentzat», adierazi
zuen Jokin Bildarratz alkateak.
TEEren lana ere goraipatu
zuen: «Gauza asko egiten ditu
etxeak,eta herriari izena eta bi-
zia ematen dio».

Urriaren 28tik, 23 abesbatz

Urriaren 28an hasiko da 36.
Abesbatza Lehiaketa, arratsal-
deko zortzietan, aurten zendu
den Javier Bello Portu konposi-
tore eta zuzendari tolosarraren
omenezko kontzertuarekin.
Azaroaren 1a arte iraungo du
lehiaketak.

Jatorri askotariko 23 abes-
batzek hartuko dute parte aur-
tengo topaketan: Alemania, Ita-
lia, Filipinak, Norvegia, Esto-
nia, Errusia, Txina, Euskal
Herria... Euskal Herritik, Nafa-
rroako, Arabako eta Bizkaiko
ordezkariak ariko dira Abes-
batza Lehiaketan.

Azkenik, iazko topaketetako
emanaldiekin osatutako disko
bikoitza ere aurkeztu zuten
agerraldian.

36. ABESBATZA LEHIAKETA�

36. Abesbatza Lehiaketarako kartela aurkeztu zuten herenegun egileak berak,
Tolosako Ekinbide Etxeko, Udaleko eta Eusko Jaurlaritzako ordezkariek

Ezker-eskuin: Mendikute, Larrañaga, Bildarratz eta Guerrero, jendaurrean, Fronton jatetxean. LEIRE MONTES

DEIALDIA�

Irazkiren
topaketa gaur
arratsaldean
Irazki elkarte kulturanitzak
gaur arratsaldean egingo
duen topaketetara gonbida-
tu nahi ditu etorkin guztiak.
Bilera egiteaz gain, mokadu-
txoa hartzeko aukera ere
izango dute bertara joanda-
koek. 17:00etan da hitzor-
dua, Tolosako Ekinbide Etxe-
aren (TEE-CIT) egoitzan. In-
formazio gehiago 670 211
673 telefono zenbakian.

HEZKUNTZA�

Izen-ematea
Helduen Heziketa
Iraunkorrean
Tolosako eta Villabonako
Helduen Heziketa Iraunko-
rreko (HHI) zentroetan 2004-
2005 ikasturterako matriku-
la epea zabalik da. Besteak
beste, honakoak dira eskain-
tzak: DBH graduatua, hizkun-
tzak, informatika, unibertsi-
tateko sarrera 25 urte gora-
koentzat, gaztelaniazko
ikastaroak etorkinentzat...
Ikastetxe ofiziala eta doakoa
da. Gainera, hitzaldiak eta
kultur irteerak ere antolatzen
dituzte HHIn. Informazio
gehiago eta izen-emateak To-
losan: Igaralde, 23. 943 67 26
60; Villabonan: Errebote pla-
za. 943 69 03 12.

KULTUR ASTEA�

Abian dira La
Jarako Kultur
Asteko ekitaldiak
Gaur hasiko da La Jara Extre-
madurako zentroaren Kultur
Astea. Hilaren 19ra arte, era
guztietako ekitaldiak antola-
tu dituzte bertakoek zentroa-
ren egoitzan (Larramendi).
Gaur, 16:00etan, kuatrola eta
txintxon txapelketarekin
abiatuko da festa giroa;
18:00etan, Guadalupeko
Ama Birjinari lore eskaintza
egingo diote; eta, ondoren,
lunch-a izango da bertara jo-
andako guztientzat. Bihar,
berriz, eskulanen erakuske-
ta zabalduko dute goizean,
eta aste osoan egongo da za-
balik.

«Kolore eta forma
nahasketekin musikaren
armonia islatu nahi dut»
«Bakoitzak interpreta dezala
nahi duen eran», dio umil-umil
eta irribarretsu Alberto Gue-
rrero zaharberritzaile eta artis-
ta gazteak. Abesbatza Lehiake-
tarako kartelak «esanahi
asko» dituela esaten du, «jen-
dearen arabera». Dena den,
bere inpresioak kontatu dizkio
HITZAri.
Kartel hau egiten oso gustura
aritu zarela diozu...
Tolosako Ekinbide Etxeari
eman didan aukera eskertu
nahi diot. Horrelako ekimen
baterako lan egitea ohorea
izan da niretzat. Eta oso bere-
zia, gainera; Tolosarako zelako
oso pozik aritu naiz.

AALLBBEERRTTOO  GGUUEERRRREERROO�ZAHARBERRITZAILEA ETA ARTISTA

Alkateak tolosarra zarela
esan du agerraldian.
Gustura entzun ditut horrela-
koak! [barrez]. Ilusio handia
egiten dit Tolosan egoteak.
Oso gustura sentitzen naiz he-
rri honetan, eta harekiko lotu-
ra berezia sentitzen dut, gaine-
ra.
Abesbatzetarako egin duzun
kartelak zer azaldu ote nahi
duen ari dira guztiak. Zer
adierazi nahi izan duzu?
Osagai desberdinekin jokatu
nahi izan dut, kolore eta forma
desberdinekin. Abesbatza ba-
tean ahots eta pertsona des-
berdin asko dago; eta guztiek,
bat eginez, armonia lortzen

LEIRE MONTES

dute. Kolore eta forma nahas-
ketekin eta gradazioekin musi-
karen oreka eta armonia hori
islatu nahi izan dut. Hori bai,
gero bakoitzak nahi bezala in-
terpreta eta senti dezala, musi-
ka bezala.�



ZZaallddiieenn  llaagguunn,,  
zzaalldduunneenn  eerrrreeggee

Chico Ramirez zaldi hipnotizatzaile mexikarraren lana 
ikusgai izango da asteburuan Tolosako zezen-plazan 

Chico Ramirez zaldiaren gainean zutik. HITZA

Chico Ramirez zaldia hipnotizatzen ari dela. HITZA

tolosaldeko eta leitzaldeko hitza
LARUNBATA, 2004ko irailaren 11 3TOLOSA

MADDI SOROA

Marcelino Ramirez Ba-
rreto, Chico Ramirez
izenez ezaguna den

mexikarraren zaldi erakusketa
izugarria ikusteko parada izan-
go da asteburu honetan Tolo-
sako zezen-plazan. Erakustal-
dia nola gaur hala bihar izango
da, 11:00etan hasi eta 14:00ak
aldera arte, gutxi gorabehera.
Sarrerak, zezen-plazan bertan
erosi ahal izango dira 10 euro-
ren truke. Zaldiaren trebatze
naturala lelopean izendaturiko
erakusketa hau Zaldikide, EKI
eta Natural Hipic-en eskutik
antolatua izan da.

Gaurko erakusketan bi lan
bete beharko ditu Chico Rami-
rezek. Batetik, behin ere gaine-
an inor ibili ez duen zaldi bat
horretarako prest jarriko du
ordubetean. Bestetik, ferrak al-
datzen uzten ez den zaldi bat
lan horretan lasai aritzeko
prestatuko du. Biharko saioan,
berriz, gaur egingo duen lehen
ikuskizuna beste zaldi batekin
errepikatzeaz gain, vanean
(kamioia) sartu nahi izaten ez
duen zaldia horretarako prest
jarriko du; oldarkorra omen da
hori, eta, beraz, lan zail sama-
rra izango du Ramirezek.

Chicok hipnosia erabiltzen
du zaldiekin komunikatzeko;
modu honetan, zaldiak, trantze
hipnotiko egoeran egonik, alde
batera uzten omen ditu beldur
eta buruhausteak. Honela,
egoera lasai eta ongizatetsua
lortzen du zaldiak eta adimena
zuri izanik, berehalakoan bete-
ko ditu bere hezitzailearen esa-
nak.

Erakustaldiko antolatzailee-
tako batek, Juanjo Irazustak,
adierazi duenez, Ramirezek ez

omen du orain artean eginda-
ko erakusketetan hutsik egin,
ezta bat bera ere. Beraz, ikuski-
zuna benetan ziurtatua dagoe-
la esan daiteke.

Sistema aldaketa

Zaldien munduan betidanik
egon da hezitzailea eta zaldia-
ren arteko komunikazio beha-
rra, hala nola, zaldia nola dago-
en jakin ahal izateko, heziketa
programa bat aurrera erama-
teko... Gauzak, ordea, aldatuz
doaz, zorionez. Urte askotan
zehar indarkeria izan da zal-
dun hezitzaileen bidelagun;
orain, ordea, zaldien trebatze
naturala jarri da martxan hain-
bat eta hainbat zalditegitan.
Argi dago zaldiek eta zaldunek
hizkuntza ezberdina erabiltzen
dutela, eta orain artean joera-
rik nagusiena gizakiaren ko-
munikazio metodoa inposa-
tzea izan den arren, gero eta
gehiago dira zaldien trebatze
naturala izeneko sistemara pa-
satu direnak. Sistema berri-
tzaile honek etologian du oina-
rria, eta zaldien arteko erlazio
soziala, hierarkia eta komuni-
katzeko modu ezberdinak be-
zalako aspektuak aztertzen
ditu. Metodo zaharrarekin, zal-
diek ihes egiteko joera handia
izaten zuten, haien zaldunen
beldur baitziren; zaldien treba-
tze naturala sistemarekin, be-
rriz, zaldiaren eta bere hezi-
tzailearen arteko harremana
lagunartekoago bihurtuz doan
heinean, zaldia gusturago sen-
titzen da eta askoz ere erraza-
goa da heziketa prozesu bat
aurrera eramatea. Modu hone-
tan, zaldiarekiko jokaera etiko-
agoa izateaz gain, heziketa pro-
zesua askoz ere azkarragoa

dela ziurtatu du EKHIko partai-
de Juanjo Irazustak.

Beraz, zaldien trebatze natu-
ralaren bidez, edozein zaldu-
nen ametsa bete daitekeela
egiaztatu lezake Chico Ramire-
zek: zaldia estriborik gabe gi-
datzea, alegia.

Chico Ramirez ingeniari
agronomoa da izatez, eta haur-
tzarotik izan du harremana zal-
diekin. Hasiera batean zaldiak
garraiobide eta soro lanetara-
ko erabiltzen bazituen ere, se-
gituan hasi zen bere aitona,
aita, eta osabaren bitartez, zal-
diak tratatzeko bide naturalak
ikasten. Egun, charreria, Mexi-
koko kirol nazionalean dihar-
du, eta oso pertsona mirestua
bilakatu da zaldien munduan.
Ehunka erakustaldi eskaini di-
tu Mexikoko bazter guztietan;
baita Espainiako herrialde na-
gusienetan ere. Gainera, zal-
diei buruzko hainbat ikastaro-
tan ere jardun du irakasle gisa.

1993an zaldiaren trebatze
naturalaren eskola ireki zuen,
eta berau da Latinoamerika
osoan aurki daitekeen baka-
rra. Bertan, borondatea eta
ahaleginaren bitartez, psikolo-
gia eta komunikazioa erabil-
tzen ditu zaldiaren hezkuntza
egokia lortzeko.

Artista bitxi honen inguruan
informazio gehiago jaso nahi
izanez gero, kontsultatu:
www.chicoramirez.com.

ZALDIAK�

FFIITTXXAA�

Gaia. Zaldien hipnosia.
Eguna. Gaur eta bihar.
Ordua. 11:00etatik
14:00etara.
Non. Tolosako zezen-plazan.
Salneurria. 10 euro.

�sar zaitez
eskualdeko web

atarira

�inkestak, eztabaidak,
eguneko albisteak, argazki

bildumak, zerbitzuak,
zorion agurrak...

wwwwww..ttoolloossaallddeekkoohhiittzzaa..iinnffoo

JOXEMI SAIZAR

Nekazaritza eta abeltzaintza
herri batentzat «sektore estra-
tegiko» gisa definitu, baserri-
tar «profesionalak». behar di-
rela eta hori lortzeko bere Sai-
laren eta Mendikoiren laguntza
izango dutela esan zien atzo
goizean Fraisoro nekazal esko-
lan Gonzalo Saenz de Sama-
niego Eusko Jaurlaritzako Ne-
kazaritza eta Arrantza sailbu-
ruak ikasturte hasieran
bildutako ikasle, irakasle eta
gurasoei.

«Baserritar gazteak hezitza-
ko plana martxan dago, diputa-
zioen, elkarteen eta sindika-
tuen laguntzarekin eta estatu
osoko lehen plana da. Urte
osoan elkarrekin lan egitera,
ikastera eta heztera animatzen
zaituztet, Euskadik ondo hezi-

ZIZURKIL�HEZKUNTZA

Euskalduntze plana jarriko dute martxan eta eskolan 
D eredua izatea jarri dute helburu bezala

Atzoko ekitaldia, Fraisoroko ikasleez gain, Arkauten eta Derion jarraitu zuten bideokonferentziaz. J.SAIZAR

Elisabeth Gorospe Mendi-
koiko formazio eta laneratze
arduradunak hiru zentroen 
—Arkaute eta Derioko zentroe-
tatik bideokonferentziaz jarrai-
tu zuten ekitaldia— bateratze
prozesua hasi dela esan zuen
eta euskalduntze plana berezi-
ki aipatu zuen: «Fraisoron D
eredua, Derio B eredua eta Ar-
kauten A eredua izatera iritsi
nahi dugu. Gero, beharren ara-
bera, aldaketaren bat izan dai-
teke». Gai honi buruz kezka
agertu zuten bi ikaslek galde-
ren txandan. Iaz eskola euskal-
duntzeko mobilizazio batzuk
burutu zituzten.

Jose Javier Ormazabal esko-
lako zuzendariak «formazio
teknologiko, pertsonala eta ha-
rremanen aldetik ikastaro opa-
roa» izatea espero duela esan
zuen.

tako baserritarrak behar di-
tuelako», esan zien Saenz de
Samaniegok. Aurten hartu di-
ren neurriak bost gai nagusi-
ren inguruan biltzen direla
erantsi zuen: monitorizazioa,
lehen instalakuntzetarako la-
guntzak, lurraren kudeaketa,
bizitzaren kalitatea hobetzea
eta neurri osagarri batzuk.

Lander Arregi Mendikoiko
kudeatzaileak azken urteotan
sektoreak izan duen «bilakae-
ra nabarmena» aipatu zuen,
nekazal aktibitatea ekonomi-
koa dela azpimarratuz. «Mer-
katuaren konpetitibitatea, glo-
balizazioa eta kualifikazioa na-
bari dira», erantsi zuen.
Materialean eta planteamen-
duan berrikuntzak iragarri zi-
tuen. Autoenplegua eta ideia
enpresariala bultzatuko dutela
aurreratu zuen Arregik.

ANOETA�

Ernioko
erromerira
irteera 19an
Udalak autobusa jarriko du
doan hilaren 19an Alkizara
joateko, handik gero oinez
Erniora joateko, iraileko
igandeetan egin ohi den
erromerira. Autobusa 9:00-
etan aterako da plazatik eta
18:00ak aldera itzuliko da.
Euria egiten badu, 14:30ak
aldera itzuliko da. Autobuse-
rako izena udaletxean edo
ikastolan eman behar da as-
teazkena, hilak 15, baino le-
hen.

JAIAK�

ANOETA�

Mugikortasun
Iraunkorraren
Astea 16tik 22ra
Hilaren 16tik 22ra Mugikor-
tasun Iraunkorraren Astea
egingo da herrian. Hainbat
ekitaldi izango da: Angel
Cuerdoren erakusketa eta
hitzaldia, hormirudia, ikuski-
zuna, bizikleta martxa, saio
praktikoa Joseba Agirreza-
balarekin, Autorik Gabeko
Eguna, idazlanak, ginkana,
tailerrak... Honez gain, trafi-
koaren eta zarataren neurke-
tak egingo dituzte ikasleek
15ean, 22an eta 28an.

Zizurkilgo haurrek ederki pasatu zuten atzo goizeko jokoetan. J.SAIZAR

Gaur, ekitaldi gehieneko eguna 
Jaiek aurrera jarraitzen dute Alkizan, Bedaion eta Zizurkilgo El-
barrena auzoan. Atzo ekitaldiz betetako egitaraua izan zen hiru
lekuetan,baina gaur izango da egun garrantzitsuena jaien egita-
rauari begiratuta.Alkizan, atzoko bertso jaialdi handiaren ondo-
ren, herri kirolak, sagardo dastaketa eta Akelarre izango dira
gaur. Bedaion berriz, herri afaria, zahagi ardoa eta Joseba Ipa-
rragirrerekin egingo duten erromeria. Azkenik, Elbarrenan blu-
sen arteko pentatloia eta erromeria aipatu behar dira bereziki,
Bukalai eta Oinkari txiki dantzari taldeak, Rakel Pujana eta Tapia
eta Leturia ariko baitira. Amabirjinen omenez egindako jai
hauek bihar, igandea, amaituko dira hiru herrietan.

VILLABONA�

Igeri taldean
parte hartzeko
deialdia
Tolosa CFk Villabonan duen
igeri taldean hasi nahi duten
gaztetxoek datorren astele-
henean 17:00etatik 18:00eta-
ra dute hitzordua Olaederra
kiroldegian. Bertan bere
maila ikusteko proba txiki
bat egingo dute. 1993an eta
1994an jaiotakoentzako
deialdia da. Igeriketako lau
estiloak ondo ikasteko auke-
ra eskainiko dute monitore-
ek.

VILLABONA�

Bihar, errebote
txapelketako
partiduak
Endika Abril Errebote Txa-
pelketaren barruan, bihar,
igandea, bi partidu izango
dira. 9:00etan Uztaritzeko
Kapito Harri taldek Donibane
Loitzuneko Luzean taldearen
aurka ariko dira eta
11:00etan Villabonako Behar
Zana taldea Hazparneko
Noizbait taldean ariko da jo-
katzen. Bi partidu hauek he-
rriko Errebote plazan jokatu-
ko dira.



LLaannddaa  zzeennttrroo
bbeerrrriikkoo  aatteeaakk
zzaabbaalliikk

OLAIA ESKITXABEL

Atzo inauguratu zuten Bide-
goiango landa zentro balioa-
niztuna. Zinta mozketarekin
hasi zen ekitaldia; jarraian, he-
rriko apaizak zentroa bedein-
katu zuen. Ekitaldira, Udaleko,
Saiaz mankomunitateko eta Di-
putazioako ordezkariak eta
langileak eta, noski, Bide-
goiango herritarrak gerturatu
ziren. Zinta mozketa eta apaiza-
ren bedeinkazioaren ondoren,
herriko dantzariek aurreskua
dantzatu zieten agintariei. Erai-
kina ezagutzeko aukera izan
zuten guztiek.

510.000 euro inguruko
(85.000.000 pezeta) inbertsioa
behar izan du zentro balioaniz-
tunak; %45a Gipuzkoako Foru
Aldundiko Gizarte Politikarako
Departamentuak jarri ditu.
Eguneko laguntza eskaintzeko
hamabi plaza eta lau etxebizi-
tza babestu dauzka.

Bidegoiango erabilera ani-
tzeko landa zentroaren irekie-
rarekin «Gipuzkoako bataz
bestekoaren gainetik %21,4-
eko zahartze tasa duen eskual-
de honetako 1.500 auzokideen
atentzio soziala hobetuko da»,
azaldu du Esther Larrañagak,

BIDEGOIAN�GIZARTEA

Eraikinean, mediku kontsultaz gain,
babestutako etxebizitzak daude 

Herritarrak. Erabilera anitzeko landa zentrora sartzeko aukera izan zuten bidegoiandarrek atzoko
inaugurazio ekitaldiaren ondoren; gertutik ikusi zituzten zentroko ekipamenduak. O.ESKITXABEL

Gizarte Politikarako Departa-
mentuko Foru Diputatuak,

Zentro balioanizdunen ere-
mua oso zabala da: «Gizarte
baliabideak, kultur eta aisialdi-
ko zerbitzuak sarzen dira zen-
tro balioanizdunen baitan; ho-
rregatik herri txiki horientzako
eredurik egokienak direla pen-
tsatzen dugu», dio Larrañaga
diputatuak. Horrekin batera,
Saiaz mankomunitatea «gizar-
te zerbitzuen arloan dagoen
mankomunitate bakarreneta-
koa» dela azaldu zuen, «gehia-
go eratzearen beharra» azpi-
marratuz.

Denetariko zerbitzuak

Bidegoiango zentro balioaniz-
tunak beheko solairua, lehe-
nengo solairua eta teilatupea
ditu.

Beheko solairuan, bi eremu
daude. Batean, udalerriko me-
diku kontsulta egongo da; ber-
tan, medikua eta laguntzailea
egongo dira.Bestean,erabilera
anitzeko bulegoa, jarduera ere-
mua, bainu geriatrikoa eta le-
henengo solairura joateko
egokitutako igogailua daude.

Eraikineko lehenengo solai-
ruan, eguneko zentroaren
atseden aretoa dago, areto ba-
lioanizduna; bertan, sukaldea,
bainu geriatriko bat, bi logela
bikoitz eta adineko autonomo-
entzako bainua daude. Babes-
tutako etxebizitzak osatzen di-
tuzten zerbitzuak dira aipatu-
tako horiek.

Oraingoz ez dago eskaerarik
baina «epe motzean» aurrikus-
ten direla adierazi du Ugartek.
Ildo beretik, zentro balioaniztu-
na «etorkizuneko zerbitzu kla-
bea» dela azpimarratu du Ele-
na Rikondok, Saiaz mankomu-
nitateko gizarte laguntzaileak.
Bere ustez, «antzeko proiek-
tuak prozesu baten baitan ko-
katzen dira eta ezinbestekoak
dira jendea mentalizatzen joa-
teko».

Aurretik aipaturiko zerbi-
tzuak azaroa inguruan jarriko
dira martxan Bidegoiango al-
kateak azaldu duenez; eta be-
rauen gestioa enpresa pribatu
baten esku geratuko da.

Egungo liburutegiaren egoe-
ra kaskarra ikusita, teilatupeko
solairuan, liburutegia jartzeko
asmoadu Udalak. Baina hori
aurrerago izango da.

Irekiera. Juan Ugartek, herriko alkateak, Elena Rikondok, Saiaz
mankomunitateko gizarte laguntzaileak eta Esther Larrañaga foru
diputatuak moztu zuten zinta inaugurazio ekitaldian. HITZA

Administrazio laguntzailea. Eusko
Jaurlaritzan eta udaletan lan egiteko:
Zarautz (6 lanpostu), Hernani,
Usurbil, Beasain, Bergara.
Informazioa doan 943 65 01 93. 
Gidariak. Lanpostu finkoak Eusko
Jaurlaritzan, udal ezberdinetan eta
Foru Aldundian. Informa zaitez

eskaintza ezberdinen inguruan.
Informazioa doan. 943 65 01 93. 
Sukaldari laguntzaileak,
garbitzaileak, zerbitzariak.
Lanpostu finkoak Eusko Jaurlaritzan,
udaletan, Foru Aldundian eta
ikastetxeetan. Informazioa doan.
943 65 01 93.

Udal haurtzaindegiek honako
langileak behar dituzte: irakasleak,
hezitzaileak, zaintzaileak eta
laguntzaileak. Informazioa doan. 
943 65 01 93.
Liburutegiak, harreragileak.
Lanpostu finkoak Eusko Jaurlaritzan,
udaletan eta Foru Aldundian.

Informazioa doan. Deitu 943 65 01
93 telefono zenbakira.
Laborategiko teknikari,
laguntzaileak. Ur depuratzaileen
kontrola, analisi klinikoak.
Informazioa doan. 943 65 01 93.
Ezinduak. Erreserbatutako
lanpostu finkoak. Gutxienez %33ko

ezintasuna duten pertsonentzat.
Informazioa doan. 943 650193.
Basozaina. 17 postu libre
Administrazio Publikoan. Informazioa
doan. Deitu. 943 65 01 93 .
Udaltzaingoa. Lanpostu libreak
udaletxeetan. Informazioa doan. 
943 65 01 93.

iragarki laburrak�

Internet
ikastaroak
aukeran
KZguneetan

ALEGIALDEA�

Albizturko KZgune
berrian bost
ordenagailu daude
herritarren zerbitzura

O.ESKITXABEL

Irailaren 1ean zabaldu zuten
Albizturko KZgunea; bost or-
denagailu daude bertan eta
horien ardurapean edozein
zalantza argitzeko prest da-
goen irakasle bat ere bada-
go.

Bi ikastaro daude aukeran:
Nagusiweb eta Internet KZ-
gunea. Lehenengoan, orde-
nagailuari eta Interneti bu-
ruzko hamar orduko ikasta-
roa eskaintzen da. Astele-
henean hasi eta 24a bitarte
16:00etatik 18:00etara eta
irailak 20tik urriaren 1era
18:00etatik 20:00etara eskai-
niko da. Internet KZgunea
deritzon ikastaroa osatua-
goa da; hogei orduko ikasta-
roa da. Irailaren 27tik urria-
ren 1era eskainiko da
16:00etatik 18:00etara bitar-
teko ordutegian.

KZgunea martxan jartzeko
«herritarrak animatzea bes-
terik ez da falta», azaldu du
bertako irakasleak. Irailean
zehar arratsaldez izango dira
ikastaroak eta urrian, berriz,
goizez.Edozein zalantza argi-
tzeko Kultur Etxeko bigarren
solairura gerturatu edota
bertako telefono zenbakira
(943 65 06 85) deitu daiteke.

Bidegoiango ikastaroak

Astelehenetik ostiralera
16:00etatik 20:00etara egon-
go da irekita Bidegoiango
KZgunea. Bertako irakaslea
den Karlos Bueno egunero
izango da bertan gerturatzen
direnen zalantzak argitzeko
asmoz. Interneteko hastapen
ikastaroa (hogei ordu) eskai-
niko dute bertan eta intere-
satuek 943 62 11 97 telefono
zenbakira deitu dezakete.



AAlluurrrr  ddaannttzzaa  
ttaallddeeaa  bbeerrrriirroo
eekkiitteekkoo  pprreesstt

IÑIGO TERRADILLOS

Pasa den abuztuaren 22an izan
zen Alurr Dantza taldearen az-
ken emanaldia.Dantzariak zein
antolatzaieak, parte hartu zu-
ten guztiak oso gustura geratu
ziren egindako lanarekin. Ar-
duradunek, dantzaldiaren ha-
sieran, era batera edo bestera
laguntzeko borondatea izan
duten guztiei eskerrak emate-
ko hartu zituzten lehenengo
minutuak eta baita dantzaldia
ikustera gerturatu ziren herri-
tarrei ere.

Jendearen kritika orohar oso
ona izan zen. Urtetik urtera,
gainera, berrikuntzak izaten
ditu dantzaldiak, azken hone-
tarako zazpi koreografia berri
prestatu zituztelarik eta hori
eskertzen dute ikustera berta-
ratzen direnek. Musikak ema-
naldian izan zuen garrantzia
ere aipatzekoa da, dantzarekin
batera harmonia paregabea
lortu baitzen.

Eli Nosellas,Alurr Dantza tal-
deko arduradunak asko balo-
ratzen du taldeak egiten duen
lana; «herri txiki batean horre-
lako ikuskizuna ematea ez da
erraza eta taldeak urte osoan
egiten duen lana aintzat hartu
behar da», dio Nosellasek.
Bestalde, jendearen erantzuna
ikusita, lanean jarraitzeko in-

IBARRA�GIZARTEA

Ikasturte berrirako berrikuntzak 
dituzte hainbat dantza ikastarotan 

Abuztuaren 22an izan zen Alurrekoen azken emanaldia. HITZA

darra eta gogoa areagotzen di-
rela dio arduradunak.

Ikasturte berria

Irailaren 13tik 27ra bitarte
izango da Ibarrako Kultur Etxe-
an izen-ematea ikasturte berri-
rako. Berrikuntza bezala, muti-
len kopurua handitu nahi dute-
nez, beraientzat zuzenduriko
eskolak  dituzte, asteartean
arratsaldeko16:30tik 18:00eta-
ra izango direlarik. Bestalde,
Edu Murumendiarazen klasee-
tarako oraindik ere izena eman
daiteke, pasa den urtekoez
gain klase bat gehiago izango
baita.

Helduentzat, lehenengo ur-
tea dutenentzat, lau hilabeteko
ikastaroa izango da berrikun-
tza bezala. Bost eta zazpi urte
bitartekoen eskolak astearte
eta ostiralean izango dira
17:00etatik 18:00etara. Beste
ikastaroak lehengo urteko
egun eta ordu berean manten-
duko dira.

Klase guztiak urriaren lehen
astean hasiko dira, Edu irakas-
learenak izan ezik, hauek irai-
laren 30ean hastekoak baitira.

Informazio gehiago nahi
duenak,Kultur Etxera dei deza-
ke 943 67 03 99 telefonora edo
Alurr dantza taldeko zenbakira
635757048 ra.

Jubilatuak beraien saltsan
IBARRA�Ibarrako Bizi-Nahi jubilatu eta pentsiodunen
elkartekoak jaietan daude murgildurik. Atzokoa jaien bigarren
eguna izan zen eta hainbat ekitaldi zituzten eguna ederki
pasatzeko. Goizean, ibilaldi neurtua  zegoen antolaturik eta
arratsaldean,berriz, hiru bikotek jaki gozoak prestatu zituzten
fritada lehiaketan. Ondorengo afarian sukaldariek prestatutakoa
dastatzeko aukera izan zen. I. TERRADILLOS

Gaur emango dio 
Ibarrak ligari hasiera

IBARRA�KIROLAK

Jokalari gazteak izango dira gehienak 
aurten herriko areto-futboleko talde berrian

I. TERRADILLOS

Gaur hasiko da Ibarrako are-
to-futbol taldearentzat liga be-
rria. Arratsaldeko 18:30an
izango da lehengo partida
Ibarrako Belabieta kirolde-
gian eta Gasteizko Atenea tal-
dearen aurka jokatuko dute.

Aldaketa askorekin dator
aurten Ibarrako taldea; bate-
tik, zilarrezko ligan jokatzetik
Lehen Maila A-n jokatzera pa-
satuko da aurten eta bestetik
taldea osatzen dutenen arte-
an berrikuntza asko daudela
azpimarratu behar da.

Cesar Roca entrenatzaile
postura pasatu dela da berri-
kuntza nagusia, baina taldea
osatzen duten jokalarien arte-
an gazteak nabarmentzen di-
rela ere aipatzekoa da,bost jo-
kalarik pasa den urterarte ju-
beniletan jokatzen zutelarik.

Ilusio handiarekin dago tal-
dea liga berriaren hasieran,
taldearen alde guztia emateko
gogoz. Gaur arratsaldean iku-
si beharko da arerio indartsu
bati aurre egiteko gai den tal-
dea, hemendik aurrera pun-
tuak lortzea izango da helbu-
ru nagusia.

TTAALLDDEEAA�

KIDEAK

Entrenatzailea. Cesar Roca.
Atezainak. Igor Zabalo, Unai
Galdona eta Mikel Sanz.
Jokalariak. Jon Ander
Karrera, David Prados,
Uztaritz Dorronsoro, Aurtzi
Izaguirre, Unai Labaca,
Lander Kamio, Fernando
Ayerza, Gristian Davila, Jon
Yarza eta Arkaitz Merino.

LANA
Eskaintza. Eskarmentua duen
sukaldaria behar da. Igandeetan
jai. Telefonoa: 606 61 52 93.

ETXEBIZITZAK
Anoeta. Hiru logelako etxebizitza
salgai. 207.000 euro.
630030149.
Tolosa. Pisua salgai Korreo
kalean. Egongela, sukaldea, bi
logela eta komuna. Berritua,
estreinatzeko. 615 01 37 62.

iragarki laburrak�

TTEELLEEFFOONNOOAAKK�

LARRIALDIAK

�112
Alegialdea. Osasun z.: 653212
Anoetaldea. Medikua: 65 23 39
Asteasu. Medikua: 69 24 23
Berastegi-Elduain. 68 33 61
Ibarraldea. Osasun etx: 672411
Ikaztegieta. Medikua: 65 33 29
Irura. Osasun zentroa: 69 07 20
Leitza. Osasun z.: 948 510800
Lizartza. Medikua: 68 20 77
Tolosa. 
�Anbulatorioa, larriald:461111
�San Esteban: 00 68 00
�Gernikako arbola: 00 69 00
�Asunzion klinika 67 57 99 -
67 53 90 (larrialdiak)
�Udaltzaingoa: 67 58 58
�DYA: 67 25 36
�Gurutze Gorria: 67 48 88
�Ertzaintza: 53 88 20
Villabona-Aiztondo.
Anbulatorioa: 00 69 70
Zizurkil. Aiztondo zerb: 693930

GARRAIOAK
�Renfe Tolosa: 65 28 89
�Donostiako autobusa: 36 17 40
�Taxia: 67 04 20
�Taxia (Leitza): 608 873016

EUSKALTEGIAK
�Aitzol (Tolosa): 65 10 06 
�Arramele-AEK: 67 12 14
�Ika (Leitza): 948 61 07 76

GUARDIAKO FARMAZIA
Gaur. Santamaria I.: Nafarroa
etorb. 2 (Tolosa). 943 654610.
Erbiti: O.Lizarraga, 7 (Leitza).
112

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info
Tolosa. 687 41 00 82 - 
687 41 00 33.
tolosa@tolosaldekohitza.info
Villabona-Aizt. 687 41 00 22.
villabona_aiztondo@tolosaldeko
hitza.info
Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18
leitzaldea@tolosaldekohitza.info



PPllaazzaaoollaakkoo  bbiizziikklleettaa
mmaarrttxxaarraakkoo  iizzeennaa
eemmaatteekkoo  eeppeeaa  zzaabbaalliikk  

JAIONE ASTIBIA

Igande honetan zortzi, irailaren
19an beraz, burutuko den Pla-
zolan zeharreko BMT II. Mar-
txan parte hartu nahi duenak,
izena emateko epea zabalik du,
hil honen 13a arte, Plazaola pa-
tzuergoaren bulegoetara, hots
948 50 72 04 telefono zenbaki-
ra deituz.

Egun horretan, Natur Bideen
Europako Eguna da eta aurten
bigarren aldiz, Plazaola Pa-
tzuergoak, tren ttikiaren trebi-
de berreskuratuan zehar, Pla-
zaolako Natur Bidean, bizikleta
martxa antolatu du.

Martxa honen izaera ez da
inolaz ere lehiketakoa «Plazao-
lako trenbidea ezagutzeko bes-
te modua da, ibilbideak zehar-
katzen dituen parajeez goza-
tuz, herriak ezagutuz, lagu-
nekin, familiarekin... eguna
igarotzeko aukera ezin hobea.
Bitartean kirola egiten da, za-
lantzarik gabe, baina patxa-
daz», argitu zuten antolatzaile-
ek beraiek.

Hiru aukera

Izaera ez lehiakor hau baiezta-
tzeko ezaugarri modura hartu
daitezke, egun horretarako
prestatu dituzten ibilbide au-
kera desberdinak. Izan ere,
hiru eskaintza antolatu dituzte,

LEITZA�AISIALDIA

Irailaren 19an izanen da eta hainbat ibilbide izanen dira 
aukeran, Tunel Haundia zeharkatuz nahi izanez gero 

Igandean zortzi, bide hauek bizikletaz josiko dira eta Andoain eta Lekunberri lotuko dituzte. JAIONE ASTIBIA

hiru irteera puntu desberdine-
tatik abiatuta eta hiru luzerata-
koak. Ibilbide nagusia, Ando-
ain eta Lekunberri elkartzen
dituena da,hain justu Plazaola-
ko trenbidearen berreskuratu-
ta dagoen bide osoa egiteko
aukera ematen duena. 40 kilo-
metroko luzera du osotara eta
parte hartzaileak Andoaindik,
Goiko Plazatik, aterako dira,
goizean goiz, 9:00tan.

Beste aukera bat bada or-
dea, bidez erditik abiatuz egin
daitekeena, Leitzako Geltokitik
11:00etan aterata hain justu.
Lekunberriraino, 15 kilometro
daude. Hau da erabat berres-
kuratua dagoen trenbide zatia,
tartean hiru tunel itxita dauden
arren, saihesbideak egokituta
daudelarik.

Eta aurten, berrikuntza dela
adierazi zuten Plazaolatik, hau-
rrentzat hirugarren ibilbide
motzagoa egokitu dute. 4 kilo-
metro izanen ditu eta Lekunbe-
rri bertatik 12:00etan abiatuz,
Mugiroko presarainoko joan-
etorria eginen dute.

Beraz, bide bera, baina hiru
aukera izanen dira 19an, Plaza-
olako II. BMT Martxa honetan.
Parte hartu nahi izanez gero,
izena eman besterik ez dago.
Hau ere, egunean berean, hasi
baino ordubete lehenagotik
egin badaiteke ere, itzulerako
garraioa behar duenak, au-

rrez, 13a baino lehen egin be-
har du. Honen harira antola-
kuntzatik argitu denez, «auto-
busa eta trailer bat alokatu di-
tugu, jendea eramateko ez
ezik, bizikletak garraiatzeko
ere», zioten. Lekunberritik ate-
rako dira, goizean, 8:00etan eta
eguerdian, 14:00etan.

Bestalde, bidean, gose-bela-
rrari aurre egiteko, bi postu ja-
rriko dituztela adierazi diote
HITZAri, eta Lekunberrira iritsi-
takoan «lunch-a izanen da eta
opari batzuren zozketa ere egi-
nen da», erantsi.

Tunel handia

«Iaz 100 bat parte-hartzaile
izan ziren eta askok eta askok,
Tunel Haundiaz galdegin zi-
gun. Ea zergatik ez ote zegoen
konponduta...», adierazi zuten.
Hura ikusita, aurtengo, molda-
keta ttiki batzuk egin omen di-
tuzte tunel honetan «ia 3 kilo-
metroko tunela da, luzea, ur as-
korekin, baina martxarako
argia jarriko dugu eta zorua
moldatu». Beraz, aurten, nahi
duenak tunel hori zeharkatze-
ko aukera izanen du, hori ne-
guko arroparekin egitea ahol-
katzen dute antolatzaileek.

Informazio gehiago eskura-
tzeko, www.plazaola.org, pa-
tzuergoko web-orrian bila dai-
teke.

Bolumen handiko zabor
bilketaz bandoa atera da 

LEITZA�INGURUMENA

Zabor hauek etxez etxe biltzen dira, aurrez
telefono deia egin ondoren, beti ere

J. ASTIBIA

Bolumen handiko zaborren
inguruan, bandoa argitaratu
du Udalak, gai hauen bilketa
nola egin behar den azalduz.

Oharrean ageri denez, bolu-
men handiko zaborrak etxez
etxe jasotzen dira, hilabetean
bitan, bigarren eta laugarren
asteazkenetan hain zuzen.

012ra deitu

Hau horrela izan dadin, intere-
satuak, alegia zabor handiren
bat etxetik edo nondik nahitik
lekutu nahi duenak, aurrena
012 telefono zenbakira (Uda-
lak kontratatuta duen zerbitzu
sarera) deitu behar omen du
eta deiaren arrazoia zein den
adierazi, segidan norberaren
datuak jasoko dizkiotelarik,
izen abizenak, helbidea, tele-
fono zenbakia, eta ondoren,
atera nahi diren trasteen
ezaugarriak esan behar omen
dira.

Zabor handi modura sailka
daitezkeenen zerrenda ere
ageri da bandoan: armarioak,
ohe-zurak, altzariak, etxe tres-
nak, motorrak... Edozein mo-

duz, tramankulu hauek kalera
ez ateratzeko oharpen berezia
egiten da bando horretan.

HITZAri udaletxeko iturriek
adierazi diotenez, zerbitzu
hau Emauseko Traperoen
esku dago, oraintsu Udalare-
kin sinatutako akordioaren
eraginez eta bere honen kos-
tua ere Udalak hartzen omen
du bere gain, «elkarte honek,
bidaia bakoitzeko horrenbes-
teko bat kobratzen du, berak
ezarrita dituen tarifa batzuren
arabera eta egiten lana kontu-
tan hartuz: orduak, langile ko-
purua, kilometraia...», argitu
zuten.

Neurri hau, zabor handien
gai honek sortzen duen arazo-
ari irtenbidea ematen saiatze-
ko intentzioz aukeratu dutela,
jakin da, «horrela, gure etxee-
tatik kendu nahi diren traste-
ak, ez dira kalera atera behar
inoiz, ez eta industriladean
Udalak duen nabera eraman
ere. Zerbitzu hau horretarako
da», argudiatu zuten, «hara 
—arestiko nabe horren aipa-
mena eginez— eskonbroak
bakarra eraman daitezke, ho-
riek jasotzeko dagoen konte-
nedorera botaz», erantsi.

Industrialdeko nabe-atarira ez da obra-hondakina besterik eraman
behar. Zabor handiak etxez etxe biltzen dira. J. ASTIBIA

tolosaldeko eta leitzaldeko hitza

URTE ASKOAN
Ibai Amundarain Tardio (Amezketa).

Gaur 6 urte. Zorionak familia guztiaren

partetik; batez ere zure anaia Harkaitz.

URTE ASKOAN
Unai Beldarrain (Amasa).

Gaur 7 urte. Zorionak eta muxu
handi bat etxekoen partetik.

MMeennddiiaann  eettaa  kkoossttaallddeeaann
TOLOSALDEA-LEITZALDEA�Oporretan askotariko lekuak hautatzen ditu

jendeak: kostaldean eta mendian izan dira bi lagun hauek; bidali argazkiak!

AAGGEENNDDAA�

DEIALDIAK

Alkiza. Txirrindulari
lasterketa eta toka
txapelketa 12:00etan; herri
kirolak 18:00etan; ondoren
sagardo dastaketa; herri
kirolak 23:00etan eta
Akelarreren dantzaldia.
Bedaio. Ume jolasak
11:00etan; herri afaria
21:00etan eta erromeria.
Tolosa. Zaldiaren erabilpen
naturalari buruzko
erakusketa zezen-plazan
gaur eta bihar, 11:00etatik
14:00etara. 
Tolosa. La Jara elkartearen
Kultur Astea: kuatrola eta
txintxon txapelketak
16:00etan eta Guadalupeko
Ama Birjinari lore eskaintza
eta lunch-a 18:00etan. Etzi,
eskulanen erakusketa.
Zizurkil. Diana 9:00etan;
zirko tailerra 10:30ean;
buruhandiak 12:30ean;
herri bazkaria 14:00etan;
pentatloia 17:00etan;
erromeria 18:00etan. 

ERAKUSKETAK

Tolosa. Miren Gonzalez eta
May Colmeneroren ikasleak.
Aranburu Jauregian.
Tolosa. Zaharkinak, hilaren
26a arte, Ferialekuan.  

KIROLA

Futbola 
�Zestoa-Tolosa (Goren
maila. Zestoa, 17:30).
�Barakaldo-Tolosa
(Jubenilen Euskal Liga.
Barakaldo 17:30)
�Tolosa-Arenas (Kadeteen
Euskal Liga. Berazubi 17:00)
�Ibarra-C.Atenea (Areto
futbola 1.Maila A. 18:30)

ZINEMA

Tolosa. El rey Arturo.
19:30, 22:30. Leidor. 

ZZOORRIIOONN  AAGGUURRRRAAKK�

STELVIO MENDATEA�

Mikel Uzkudun (Tolosa).

Mikel Uzkudunek ESAIT sariari
esker herritar batzuk egindako
bidaiaren berri eman digu: 

«Euskal selekzioak, afizioa eta
oporrak uztartuz, Dolomitetako
Giroa egiteko eta Hego Tiroleko
(Südtirol) paraje zoragarri eta
liluragarriak ikusteko parada
eman digu ESAIT sariak.
Taldearen atzealdean ageri den
Stelvio mendatearen (2.800 m)
26 km-ko igoera zoragarria
bezain ikaragarria egin
ondoren, irrifartsu ageri gara
euskal ordezkariak».

BOADELLA (GIRONA)�

Onintza Elduaien (Ibarra).

Onintza Elduaien Costa Brava
aldean izan da udan

senarrarekin eta urtebeteko
semearekin:

«Zonalde turistikoetatik alde
eginez, kala ugari aurkitu

ditugu, zein baino zein
ederragoak. Argazkikoa gehien
gustatu zitzaigunetako bat da:

Cala Boadella. Ur gardena, toki
lasaia, mendia eta itsasoa

topatzen diren gune zoragarria.
Egunerokotasunetik

deskonektatzeko toki aproposa.
Lloret de Mar-eko jendetza eta
zarata atzean utzi eta pare bat

minutuan... paradisua!».

ARGITARATZAILEA: Tolosa Herria Hedabideak S.L.
LEGE GORDAILUA: SS-0398-03
ZUZENDARIA: Joxemi Saizar
EGOITZA: Araba etorbidea 5, atzea, Tolosa, 20400
TELEFONOA: 943 65 56 95 FAXA: 943 65 00 18
POSTA ELEK.: tolosaldean@tolosaldekohitza.info 
WEBGUNEA: www.tolosaldekohitza.info
TIRADA: 7.500 ale

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 2233 hotzena 1177 HITZA-KO BEZEROEN ARRETA ZENBAKIA
(zalantzak, harpide egiteko...) 994433  3300  4433  4466

‘HITZA’ LAGUNTZEN
DUTEN ERAKUNDEAK

udalak: Abaltzisketa, Aduna, Albiztur, Alegia, Alkiza, Altzo,
Amezketa, Anoeta, Baliarrain, Berastegi, Elduain, Hernialde,
Ibarra, Irura, Larraul, Leaburu, Lizartza, Orendain, Orexa,
Tolosa, Villabona, Zizurkil

Gipuzkoako 
Foru 
Aldundia

Eusko
Jaurlaritza.
Kultura Saila

eta Tolosaldeko 
77 gizarte eragile:
(HITZAren enpresan parte hartzeko,
deitu 943 65 56 95ra) a


